
  شباب كتير اوي وبنات كتير اوي بيسألوا يا جماعة انا في صلوات كتير زمان ما صلتهاش. انا ايام سانوي ما كنتش بصلي اصلا ما صلتش غير في الجامعة. انا دخلت علاقة حب
  -
    
      00:00:00
    
  



  وفي الجامعة تلات سنين ما كنتش بصلي طول المدة دي اصلا. انا جا لي اكتئاب واحباط بعد ما اتخرجت. قعدت لي ست شهور لا بصلي ولا بعمل حاجة اصلا في حياتي. انا انا

  ففي حاجات كتير راحت علي في الصلاة. هي الصلاة دي فعلا دين علي في رقبتي لربنا. انا كده في ورطة كبيرة اوي. طب الصلوات بتاعة زمان دي اعمل فيها ايه؟ الحل ايه

  قد الدين اللي في رقبتي لربنا ازاي؟ يا جماعة فيه حلين في شرع الله سبحانه وتعالى حل اداه لنا الجمهور جمهور العلماء وحل اداه لنا شيخ الاسلام ابن تيمية وكل العلماء اللي مشيوا وراه. حلين ربنا كريم. اللي اتكسر ما بيتصلحش مع الدنيا. انما عند ربنا اللي اتكسر بيتصلح. فربنا

  يعني سبحانه وتعالى وسع علينا في الشرع. فبقى فيه خلاف كبير واسع. والقولين ان شاء الله مقبولين. بازن الله والخلاف واسع. الحل الاولاني حل الجمهور ان انت تقضي كل اللي عليك. يعني انت قعدت سنتين ما تصليش مع كل ضهر صلي ضهر مع كل عصر صلي عصر لمدة سنتين. يعني مكان السنة

  القبلية او البعدية. طب والكلام ده ممكن يبقى تقيل شوية وممكن يبقى صعب يتناسب مع حد عنده وقت وفاضي يعني ممكن كبر مسلا شوية في السن وبقى عنده وقت شوية. الحل التاني ابن تيمية قالوا حل خطير جدا وعملي وواقعي جدا. ابن تيمية قال اول حاجة ما ينفعش انك انت تقضي الصلوات اللي فاتتك

  قال ينفع تصلي الفجر قبل ما الفجر يدن ؟ لأ. كذلك ما ينفعش تصليه بعد ما ميعاده يخرج. زي ما ما ينفعش تصليه قبل ميعاده ييجي وما يعوضش الصلاة غير الصلاة

  طب الحل ايه ؟ تب لربنا من اللي فات وصلح صلاتك من الوقتي. وكتر من النوافل قيام الليل تراويح رمضان. وزبط الصلاة بقى والخشوع فيها ووضوءها ربنا يتوب عليك من كل اللي فات. معقولة! يا جماعة الخلاف واسع في المسألة! والاتنين حلين! والاتنين بازن الله عند الله

  مقبولين ما تعقدوش نفسكم. تقدر تعمل ده اعمله؟ تقدر تعمل ده اعمله ولكن لا يسعك حل برة الاتنين دول. انما لو انت عايز تزبطها اكتر ادعوا اللي ما بيصليش للصلاة. ده دي حاجة انا باضيفها لك. ادع اللي ما بيصليش للصلاة ازاي؟ يا جماعة ما هو كل واحد هيصلي بسببك ان شاء الله صلاته في ميزانك. فتبع برضه قول

  ابن تيمية يبقى ده هيجبر نقص الصلاة اللي فات عندك الشرع واسع يا جماعة ولكن لازم نشوف حل للصلوات اللي فاتتنا الله سبحانه وتعالى ونتقي الله والحمد لله على نعمة الاسلام وعلى كرم ربنا اللي وسع علينا واللي ادانا حل لان كل مشكلة ممكن

  حلها ونعوض اللي فات مننا

